
部舉行皆應曰諾時司禮太監陳寬李榮蕭敬等皆至羅

跪榻前　上曰授遺旨太監扶案李璋捧筆硯戴義就榻

前書之　上又曰東宮聰明但年幼好逸樂先生每勤請

他出來讀些書輔他作個好人健等皆叩頭仰奏曰臣等

敢不盡力健等遂出調旨傳禮部行之○　　　上崩○

十八日　皇太子卽位○詔以明年爲正德元年大赦天

下

六月上　大行皇帝尊謚曰遵天明道誠純中正聖文神

武至仁大德敬皇帝廟號孝宗○奉安太陵頒徽號詔于

天下咸使聞知

　〈鄭曉曰帝仁恕恭儉敬愼英明淸心寡欲愛民節　　方術宦寺莫敢于撓憫災思患戢盜防胡且崇德報功興〉

　〈𠗼繼絕憂勤愓勵始終不渝迹其修齊治平之效葢有得于二南六典九經之道矣若乃崇祀奉慈而秩分甚〉

　〈嚴友愛獻皇而恩禮愈篤悼念昭德而保護益至廟號孝宗不亦宜乎卽位之初徐溥劉健入內閣王恕入吏〉

　〈部自是衆賢並進李東陽謝遷丘濬耿裕倪岳馬文升劉大夏周經戴珊張敷華黃紱何喬新彭韶楊守陳周〉

　〈洪謨許進楊繼宗暑慵秦紘鄧廷瓚謝鐸章𢡟張悅林翰吳寬張元禎王鏊楊廷和劉忠韓文林俊楊一淸樊〉

　〈莹熊繡諸君子襄賛皇猷何宣方岳當是時朝多耆俊之臣野無廢錮之彥士修端靜之節人懷競躁之耻吏〉

　〈解苛黷之風民懷樂利之澤洋洋乎蔚蔚乎有豊芑　　樸之化焉說者又曰太陵晝接再三虛懷霽色勵精訪〉

　〈治將大有爲而諸君子志在包荒意存裕蠱多思少斷坐失良期然十九年閒財以足民爲富兵以薄伐爲威〉

　〈刑以緩死爲恩禮以隨時爲大可謂與民休息培植元氣者矣內外安寧幾至刑措商周甲戌成康之盛何以〉

　〈加焉升遐之日萬方哀痛如喪考沘豈偶然哉豈偶然哉〉

--

七月加少師大學士劉健左柱國支正一品俸太子太保

大學士李東陽謝遷並加太傅兼太子太傅

　〈名臣錄曰劉公健等三人在內閣健敢于任事東陽長于爲文遷直亮明斷可否其閒不阿不激同寅協恭所〉

　〈以成弘治十餘年之治也又曰劉文靖在內閣與馬文升許進焦芳李鐆皆河南人雖同鄉而不相阿比進士〉

　〈何景明年少能詩人咸以爲首相同鄉必選入翰林無疑健曰此子福薄能詩何用不取後景明除中書舍人〉

　〈遷提學副使不壽卒自來居內閣不私鄉故惟健一人〉

八月上　皇祖母太后王氏尊號曰慈聖康壽太皇太后

尊母后張氏爲　皇太后

十月建立皇莊七處曰太興縣十里鋪皇莊曰太皇莊皇

莊曰深溝兒皇莊曰高密店皇莊曰石婆婆皇莊曰七里

屯皇莊曰土城莊皇莊

　〈按皇莊之設　祖宗時無之成化以來始有然亦未甚不過數處而已至正德朝邪臣用事皇莊始盛先後建〉

　〈立連州跨邑至三百餘處畿內之民至是愈困矣〉

十二月修孝宗敬皇帝實錄○左都御史戴珊卒贈太子

太保謚恭𥳑

　〈珊德性和粹亦耿耿不苟合而洞達無城府奉軄守法不爲物撓而意嘗近厚祿仕十餘年家無餘資〉

召南京刑部尙書張敷華爲都御史

　〈敷華江西安福人性剛介不輕言笑奉公秉法望重一時南都稱四君子葢指敷華與林瀚林俊章懋也〉

致仕尙書秦紘卒年八十

　〈紘字世纓單縣人剛毅廉介歷官四十餘年提兵南北位列公卿所居僅蔽風雨贈少保詻襄殺　　終〉

